
ИШТИН ЖАЛПЫ МҮНӨЗДӨМӨСҮ

Диссертациянын темасынын актуалдуулугу. Советтер Союзу тарагандан бери Кыргыз Республикасында саясый, экономикалык, социалдык-маданий чөйрөлөрдө өзгөрүү процесси жүрүп жатат. Коомдун баардык чөйрөлөрүндөгү өзгөрүүлөр экономикада, саясатта жана социалдык-маданий чөйрөдө жаңы көз караштарды жана мамилелерди жаратууда. Жаңылануунун эски менен болгон күрөшү коомдо социалдык чыңалууну жаратат. Мындай абалга наарачылык бийликтин баардык бутактарына ар кандай үлгүдө чагылдырылып жатат. Бир жагынан коомдук жашоого кайдыгер мамиле, жүрүп жаткан окуяларга көңүл чөгүү башталса, башка жагынан агрессия, нааразычылык жана митингдер активдүү жүрө баштады, айрымдары мистикалык, паранормалдык кубулуштарга берилип кеткендер күчөдү. Кыргыз коомундагы социалдык чыңалуунун өсүшүнө экономика жана саясат тармагындагы кризис негизги себеп болуп калды. Жумушсуздук, жашоо минимумунан төмөн кирешедеги калктын санынын көбөйүшү маргиналдардын пайда болушун, жашоо сапатынын жана стилинин, элесинин өзгөрүшүн алып келди. Социалдык баалулуктардын катмарланышына жана калк арасындагы ар кандай топтордун жашоо деңгээлинин ажырашы күчөдү. 

 Калктын активдүүлүгү ички жана тышкы миграцияны күчөттү, материалдык абалдын тез катмарланышы башка этникалык жана социалдык топтордун өкүлдөрүнө социалдык чыдамсыздыкты жаратты. Соңку 20 жыл ичинде Бишкек шаарынын айланасына 47 жакын жаңы конуштар пайда болду. Азыркы Кыргызстан үчүн Бишкек шаарындагы жаңы конуштардын абалын изилдөө актуалдуу. Бирок, официалдык статистикалык базада жаңы конуштарда жашаган жарандар камтыган жок, анткени бул жерде жашагандар каттоодон өткөн эмес. Көптөгөн жаңы конуштарда азыркы мезгилге чейин социалдык объектилер, жолдор салынган эмес, коммуникация бара элек жана инфраструктура толугу менен өнүгүүдөн артта калган. Мамлекет тарабынан көйгөйлөр көз жумдуда калса жашоочулар арасында социалдык жарылууларды, наарачылык акцияларды, социалдык, аймак аралык конфликтерди алып келиши мүмкүн.  

Азыркы коомдо социалдык чыңалуу «точкасын» топтогон топтор бар. Социалдык мамиледе – бул пенсия курактагылар, жаштар, жумушсуздар, бюджет кызматкерлери, аз камсыз болгондор, көп бабалуу үй-бүлөлөр ж.б. Территория боюнча – бул жашоо деңгээли төмөн, жумушсуздуктан миграциянын агып чыгышы жана келишинин жогорку деңгээлдеги аймактары. Мындай аймакка жаңы конуштар кирет. Жаңы конуштардагы тиричилик үчүн керектүү шарттын жоктугу, инфраструктура, антисанитариянын төмөндүгү акырындык менен социалдык чыңалуунун чордонуна жана жогорку криминалдык территорияга айланууда.  
Чыныгы көйгөйлөрдүн жана конфликтердин өз тамыры бар жана ал жергиликтүү деңгээлде башталат. Элдердин күнүмдүк жашоосундагы көйгөйлүү маселелерди чечүүчү орган катарында жергиликтүү өз алдынча башкаруу каралат. Эреже катарында жергиликтүү эл күнүмдүк турмуштук баш аламандыктарды өз убагында ажырата карай алышпайт жана социалдык чыңалууну кандай чечүүнү билишпейт. Жергиликтүү бийлик болуп өткөн конфликтерди чечүүгө аракет кылышат, анткени конфликтерди алдын алуу жана чечүү системасы жок. Жергиликтүү органдардын жетишсиз компетенциясы конфликтерди алдын алуу жана чечүүгө алып келбестен, алар көмүскөдө калууда. 
Элдин жашоо сапатынын көйгөйлөрү боюнча чыныгы так маалыматтардын жоктугу жана кыргыз коомундагы антропосоциеталдык өзгөрүүлөргө баа берүү илимий талдоого муктаж, изилдөөнүн жыйынтыктары өлкөнүн мындан ары өнүгүшүнө конкреттүү сунуштарды берүү. Бул коомдук пикирди аныктоо үчүн жарандардын жана эксперттердин катышуусунда ар кандай ыкмаларды колдонуу менен социологиялык изилдөө жүргүзүүнүн зарылдыгын талаптандырды. Социологиялык изилдөө келечек өнүгүү максаттарын жана жүрүп жаткан процесстин жалпы сүрөтүн аныктоого мүмкүндүк берет. 
Диссертациялык иштин актуалдуулугу Кыргыз Республикасынын аймактарындагы социалдык жашоонун тенденцияларынын карама-каршылыктарын изилдөө. Азыркы мезгилде аймактардын өзгөчөлүктөрүн адамды коомчулуктан жана маданияттан ажыратпастан изилдөө керек. Мындай ыкма коом алдындагы көйгөйлүү маселелерди чечүүгө мүмкүндүк берет. Ошондуктан, изилдөөнүн чордону адам, коом жана маданият. Инсан, коом жана маданият маселелери боюнча көп жактуу изилдөөлөр болгон, бирок, бизге жеткиликтүү адабияттарда коомду антропосоциеталдык бүтүндүк катарында изилденген эмгектер кезиккен эмес, ошондуктан, илимий жана тажырыйбалык жактан иликтөө кызыгууларды туудурду. Жогорудагы негиздөөлөр теманын актуалдуулугун изилдөөнү шарттайт. 
Диссертациянын темасынын ири илимий программалар менен байланышы. Диссертациялык изилдөөнүн темасы Кыргыз Республикасынын эмгек, ишке орноштуруу жана миграция министрлигине караштуу Социалдык өнүктүрүү жана ишкердик институтунун илимий – изилдөө пландык иштерине киргизилген.   

Автор тарабынан 2007-2011-жылдар аралыгында Кыргызстандын аймагында аталган тема боюнча долбоорлордун негизинде жүргүзүлгөн социологиялык изилдөөлөрдүн жыйынтыктары чагылдырылган. Негизги донорлор: «Жамааттарды биргелешип өнүктүрүү» (Американского агентства по международному сотрудничеству (USAID, 2007г.); «Административдик-аймактык реформа» Кыргыз Республикасынын Өкмөтүнүн Аппаратынын территориалдык башкаруу бөлүмү, 2007 ж.;  «Элдин пикирин билүү карточкасы» (Кыргызстандын пилоттук аймактарында методологиясын жайылтуу, АРИС, 2008 ж.); «Социалдык-экономикалык чечимдерди кабыл алуудагы жарандык коомдун ролун бекемдөө» (ПРООН, 2009 ж.); «Бишкек шаарынын айланасындагы жаңы конуштардын абалы жана көйгөйлөрү» (ПРООН, Кыргызстан элдеринин Ассамблейасы, 2010 ж.); «Нарын областындагы калктын жашоо сапаты» (Ага Хан фонду, 2011 ж.). 
Изилдөөнүн максаты жана милдеттери. Кыргыз коомундагы антропосоциеталдык өзгөрүүлөрдү аныктоо, өткөөл мезгилдеги тобокел топторуна кирген жарандардын топторун ачып көрсөтүү  жана калктын жашоо сапатын жакшыртуу боюнча илимий сунуштарды иштеп чыгуу.  
Диссертациянын коюлган максатына жетиш үчүн төмөндөгү милдеттер иштелип чыкты:  
-  «антропосоциеталдык бүтүндүк» түшүнүгүнө социологиялык адабияттарды талдоо менен бирдиктүү түшүнүк берүү; 

- антропосоциеталдык өзгөрүүлөрдүн модификациясын ачып көрсөтүү жана өткөөл мезгилдеги социалдык-демографиялык процессти изилдөө; 

- инсан, коом жана маданияттын ааламдашуу процессиндеги көрсөткүчтөрүн, маңызын, карама-каршылыктарын, милдеттерин жана натыйжалуулугун компатаривдик ыкма аркылуу аныктоо; 
- кыргыз коомундагы социалдык түзүлүшүн антропосоциеталдык өзгөрүү себептерин жана багыттарын негиздөө; 
- кыргыз коомундагы тобокел топторуна таандык жарандарды мүнөздөгөн демографиялык көрсөткүчтөрдү аныктоочу индикаторлорду изилдөө; 

- ааламдаштыруу жүрүшүндө адам баласынын социалдык-психологиялык абалына тийгизген тенденцияларын далилдөө; 

- өткөөл мезгилдеги кыргыз коомунун өзгөрүүсүнө таасирин тийгизген миграция процессин анализдөө;
- антропосоциеталдык ыкманын көз карашында жергиликтүү башкарууну социалдык институт катары негиздөө;
- Кыргыз Республикасындагы антропосоциеталдык өзгөрүүлөрдү негиздөө үчүн келечек багыттарды иштеп чыгуу. 

Жогоруда берилгендей, диссертациянын негизги багыты кыргыз коомундагы антропосоциеталдык өзгөрүүлөргө илимий талдоо жүргүзүү, ааламдаштыруу шартында анын себептерин, карама-каршылыктарын аныктоо. Социологиялык ыкмалардын негизинде жергиликтүү өз алдынча башкаруу канчалык деңгээлде өз милдеттерин жана кызматын аткарууда, канчалык бул башкаруу келечектүүлүгүн изилдөө. 
Диссертациялык изилдөөнүн объектиси – кыргыз коомундагы аймактар жана социомаданий жашоонун багыттары, предмети ааламдаштыруу шартында антропосоциеталдык өзгөрүүнүн абалы, факторлору жана багыттары. 
Изилдөөнүн эмпирикалык базасы. Алгачкы маалыматтарды чогултуу боюнча документтерди талдоо, социалдык-экономикалык, саясий  өзгөрүлөрдү байкоо, формалдуу интервьюлар жүргүзүлдү. Чогултулган алгачкы маалыматтарды  жарандардын жашоо-тиричилигиндеги чындыгын аныктоодо Баткен, Джалал-Абад, Ош, Чүй, Ыссык-Көл, Нарын, Талас областарынан 18 айыл округун жана Бишкек шаарынан 18 жаңы конуштарынын тургундарын камтыган социологиялык изилдөө жүргүзүлдү.    

2007-жылдан тартып Кыргыз Республикасынын аймактары боюнча аталган темада 3 630 респондентти камтыган анкеталык, 68 эксперттик сурамжылоо, 32 фокус-топ, PRA – айылдын муктаждыктарын изилдөө жана гендердик анализ методдору кеңири колдонулган социологиялык изилдөөлөр жүргүзүлгөн. 

Алынган жыйынтыктардын илимий жаңылыгы. Диссертациялык изилдөөдө социологиялык деңгээлде кыргыз коомундагы антропосоциеталдык өзгөрүүлөрдүн себептери, багыттары аныкталып, социологиялык парадигмалар аркылуу илимий талдоо жүргүзүлдү. Антропосоциеталдык өзгөрүүлөрдүн таасирине республикадагы калктын жашоосунун сапатын жогорулатууда оптималдуу багыттар, илимий – тажырыйбалык сунуштар иштелип чыкты жана иштин бир катар илимий жаңылыктары берилди:  

1) бүгүнкү күнгө чейин адам, коом, маданият маселелери боюнча бир топ социологиялык парадигмалар иштелип чыгууда, бирок бирдиктүү көз караш жок, анткени адам татаал өз ара аракеттенүүдө болгондуктан коом жана маданияттын өзгөрүү процессине таасирин тийгизет; 

2) «антропосоциеталдык өзгөрүү» түшүнүгүнө кыргыз коомунда биринчилерден болуп түшүнүк берилди жана коомдо болуп жаткан жүрүштөргө комплекстүү социологиялык талдоо жүргүзүлдү; 

3) кыргыз коомундагы социалдык тарнсформация учурундагы тобокел топторуна кирген жарандарга классификациялык мүнөздөмө берилди; 
4) соңку жыйырма жылдагы антропосоциеталдык модификация процессине таасирин тийгизүүчү социалдык-демографиялык индикаторлор талданган; 

5) Кыргыз Республикасын модернизациялоо жүрүшүнө тоскоол болгон негизги маселелер көрсөтүлдү; 

6) ааламдашуу процессинде калктын социалдык чыңалуу «социалдык чордону» жана социалдык маанайы аныкталды; 

7) антропосоциеталдык ыкманын көз карашында жергиликтүү өз алдынча башкаруу социалдык институт катарында негизделген; 

8) жергилктүү өз алдынча башкаруу тарабынан көрсөтүлгөн кызматтарга салыштырмалуу анализ жүргүзүлгөн жана жергилктүү деңгээлде калкка көрсөтүлүп жаткан кызматтардын натыйжалуулугун жакшыртуу боюнча конкреттүү сунуштар иштелип чыккан; 

9) Кыргыз Республикасындагы антропосоциеталдык өзгөрүүлөрдү аныктоо үчүн келечектүү багыттар иштелип чыкты.    
Алынган жыйынтыктардын тажырыйбалык мааниси. Диссертациялык изилдөөнүн темасы көптөгөн мамлекеттик программалар менен тыгыз байланышта, өзгөчө административдик-аймактык реформалоону ишке ашырууда. Антропосоциеталдык ыкма коомдун өзгөрүү абалын изилдөөдө тобокелдикке, катастрофалык кубулуштарда жана коркунучтарга жооп табууга мүмкүндүк берет. Социологиялык изилдөөнүн жыйынтыктарын мындан аркы илимий изилдөөлөрдө колдонууга болот. 
Алынган жыйынтыктардын экономикалык мааниси. Өкмөттүк жана өкмөттүк эмес уюмдардын ишин оптималдаштырууда, элдин жигердүүлүгүн жогорулатууда жана социалдык мобилизациялоодо изилдөөнүн жыйынтыктары жана иштелип чыккан сунуштарды өлкө боюнча колдонууга мүмкүнчүлүк бере алат.    
Коргоого алып чыга турган диссертациянын негизги жоболору: 
1. Коомдо демократиялаштырууну калыптандырууда мамлекеттик бийлик органдарынын институтунун өзгөрүү жана жаңы түзүлүш талаптарына жооп бере турган процесси жүрүп жатат. Мамлекет тарабынан көрсөтүлүп жаткан социалдык кызматтар элдин талаптарын канааттандырбайт, анткени модернизация жүрүшнүндө кызматтардын жаңы түрлөрү пайда болду, бул кызмат көрсөтүүчүлөрдөн жоопкерчиликти, ачыктыкты жана жарандардын талаптарына таасирин тийгизүүгө даярдыгын талаптандырат. 

2. Кыргыз Республикасын өнүктүрүү боюнча бирдиктүү улуттук программалар жана идеологиянын жоктугунан стратегиялык реформаларды жүргүзүүдө чет элдик эксперттердин  сунуштарын пайдалануу өлкөнүн муктаждыктарына жооп берген жок. 
3. Кыргыз коомундагы трансформация процесси үй-бүлөө институтунун мүчөлөрүнүн статустарынын жана мамилелеринин өзгөрүүсүнө тарбия, билим, маданият факторлору чоң түрткү болууда. Азыркы үй-бүлөлөрдүн ичинде материалдык камсыздануу жогоруу бааланууда, үй-бүлө мүчүлөрүнүн мамилелеринде чагылдырылбай койбойт. Социологиялык изилдөөлөрдүн жыйынтыктары чагылдыргандай, соңку 3-4 жылдагы коомдогу өзгөрүү тенденциялардын таасиринде үй-бүлөдө эркектердин статусу төмөндөй баштаган, мындай абалга социалдык-экономикалык реформа таасирин тийгизген. 
4. Кыргыз жаштарынын арасында үй-бүлөлөрдүн ажырашуусу жана жарандык никеде жашагандар көбөйүүнүн кесепетинен өз укуктарын коргой албай коомдо толук үй-бүлөлөр кыйроодо. Мындай абал коомдо психологиялык чыңалууну жана социалдык жетим балдарды көбөйүүдө. Өткөөл мезгилде  балдарды тарбиялоо мамлекеттен жана коомдон өзгөчөлөнүп калды. Социологиялык изилдөөнүн жыйынтыктары боюнча социалдык чыңалуунун «чордону» катарында 25 жаштан 55 жашка чейинки эркектер, ошондуктан маселени жеңилдетүү үчүн мамлекет жана жеке сектор тарабынан материалдык-моралдык колдоо көрсөтүлүү керек: ишке орноштуруу, квалификациясын жогорулатуу жана кайрадан окутуу, төмөн пайыздагы кредиттерди берүү ж.б. 

5.   Кыргызстанда социалдык трансформация процесси жүрүүдө, ал өзүнүн бир сызыктуу багытына түшө элек. Калктын жашоосунун төмөн деңгээли жана сапаты «тобокел топторуна» кирүүчү жаңы жарандардын катмарын пайда кылды (жумушсуздар, жакырлар, бомждор, көчө балдары, ВИЧ/СПИД оорусуна чалдыккандар, криминалдык авторитеттер, психикалык жактан жабырлангандар, мигранттар ж.б.). Мындай топтун мүчөлөрүнүн өкүлдөрү ар бир үй-бүлөдө кезикпей койбойт. 

6. Кандай гана социалдык конфликтер жана социалдык чыңалуу болбосун, ал жашоо шартка байланыштуу. Кыргызстандын ар кандай шартта жашаган жана катмарды камтыган калкы өз жашоосундагы шартынын жана жашоо сапатынын ыңгайсыздыгынын, начарлашынын жана кыйындыгын башынан өткөрүп жаткандыгы байкалат. Мындай абалга өлкөдгү туруксуз саясий абал мүмкүндүк берет, бийликтин алмашуусу социалдык-экономикалык кырдаалга доо кетирүүдө.  
7. Кыргызстанда СССРдин кыйрашынан кийин социомаданий багытта жаңы диний майрамдардын жана унутулуп келе жаткан кыргыздын каада-салттары даңазалана баштады. Айрыкча Нооруз, Жаңы жыл, эгемендүүлүк, айт майрамдары өзгөчө майрамдалып келет. Кыргыздын үрп адаттары менен бирге традициялык диндердин идеологияларынын күч алышы, аны менен бирге ар кандай майда диний уюмдардын социалдык маселелерди чечүүгө активдүү катышуусу байкалууда. Мындай абалга Чыгыш-Батыш маданиятынын таасири тийбей койгон жок.
8. Азаттыктагы Кыргызстанда ички миграциянын өсүшүнө негизги мүнөздөмөлөр: анын масштабынын эбегейсиз өсүшү; областар арасындагы калктын көчүүсүнүн басымдуулугу; миграциялык агымдын багыты айылдан шаарга жана шаарчаларга бет алды. 
9. Жаңы конуштардын аймагында адам аномия абалына туш болот, эски адаттардын жоголушу жана жаңы түзүлүштүн калыптанбагандыгы. Эски эрежелер жана баалулуктар мамилелерде жооп бербейт, жаңылары калыптана элек.  Мындай абалды турмушка ашыруу ар түрдүү: ар кандай четен чыгуунун түрлөрү, девианттык жүрүм-турумдар. Мурда калыптанып калган маданий салттар бул жерде жакшы иштей албайт. Ошон үчүн жүрүштөр тез жүрүүдө, алар аффективдүү, эмоциялык абал.  
10. Жаңы конуштарда жашаган калктын каттоосунун жоктугу ишке орношоордо таасирин тийгизет, анткени көптөгөн мекемелер, ишканалар эмгек мыйзамына ылайык Бишкек шаарында катталгандыгы тууралуу талаптандырышат. Айрым жеке ишкерлер эмгек келишимдин негизинде мыйзамсыз ишке орноштурушат, мындай акыбал жумушчулардын өздөрүнө социалдык статусу аныкталбагандыктан жана укуктарын коргоодо олуттуу зыяндарды алып келиши мүмкүн. Балдарды бакчаларга жана мектептерге кабыл алууда жашаган жеринин справка талаптандырылат. Менчик үйгө жана жер участокторуна укукттуу документтерин топтоодогу баш аламандык абал маселенин курчуп барышына шарт түзүүдө, анткени жаңы конуштарда мектеп, бала бакча сыяктуу социалдык объектилердин жоктугу коррупция жана паракорлукка шарт түзүп берүүдө. 

11. Мамлекеттик мекемелерден, жергиликтүү өз алдынча башкаруудан, коомдук жана жамааттык уюмдардан, бизнес чөйрөсүнөн, жеке жактардан элдер ар кандай түрдөгү кызматтарды алышат. Кызмат көрсөтүүчүлөр менен кызмат алуучулардын ортосунда канчалык конструктивдүү байланыш жакшы болсо кызматтын сапаты, мүмкүндүгү жана ишенимдүүлүгү артат.        
12.  Жергиликтүү башкаруу социалдык институт катары өз максаттарын аткаруу үчүн административдик – аймактык кайра бөлүштүрүү зарыл. Жергиликтүү башкаруу бийликтин түзүлүшүндө төртүнчү кабатта калууда: борбор, облус, район, айыл. Мындан ары өнүктүрүүнүн багытын күчөтүүдө башкаруунун деңгээлин айыл, шаарларда колдоо шартка ылайык жана областарды жоюп салуу биринчи баскычтардан болмок. Ааламдаштыруу шартында борборсуздаштыруу саясатын кечиктирбестен жүргүзүү үчүн саясий эрк керек. 
Изденүүчүнүн өздүк салымы. 2007 жылыдын 4 июль айындагы «Кыргыз Республикасынын административдик-аймактык түзүлүшүн кайрадан уюштуруунун концептуалдык ыкмалары» деген Президенттин Буйругун аткарууда автор Өкмөттүн Аппаратында 16-октябрь 2007-жылы «Административдик реформаны тереңдетүү» боюнча жана «Кыргыз Республикасынын областык жана райондук мамлекеттик администрация аппаратынын түзүлүшү жана штаттык санын» тактоо боюнча 18 октябрь 2007-жылы кабыл алынган Токтомун иштеп чыгууга жигердүү катышкан. 

Социологиянын сандык жана сапаттык ыкмаларын колдонуу менен изилдөө жүргүзүү, алынган жыйынтыктарды SPSS программасында иштетүү жана талдоо, коомдун өзгөрүүсүнүн ишинин натыйжалуулугун жогорулатуу боюнча сунуштарды иштеп чыгуу жана аны жайылтуу, иш жүзүнө ашыруу.      
Диссертациянын жыйынтыктарынын апробациясы. Диссертация автордун 2007-жылдан берки иштеген ишинин жыйынтыгын чагылдырат. Докторлук диссертация төмөнкү кафедралардан: социалдык иштер жана туризм кафедрасы Кыргыз Республикасынын эмгек, ишке орноштуруу жана миграция министирлигине караштуу Социалдык өнүктүрүү жана ишкердик иниституту (2011-жыл, 16-июнь), И. Раззаков атындагы  Кыргыз Мамлекеттик Техникалык университетинин «философия жана социалдык илимдер» кафедрасында (2011-жыл, 23-сентябрь), Н.Исанов атындагы  Кыргыз Мамлекеттик Курулуш, Транспорт жана Архитектура университетинин «философия жана социалдык-гуманитардык илимдер» кафедрасында (2011-жыл, 27-октябрь), Ж.Баласагын атындагы Кыргыз Улуттук Университетинин «социология» кафедрасында (2011-жыл, 29-ноябрь) талкуудан өткөн жана коргоого сунуш кылынган. 
Илимий иштин изилдөө жыйынтыктары боюнча автор тарабынан төмөнкү илимий эл аралык конференцияларда жана семинарларда докладдар жасалган: «Элдин пикирин билүүчү карточка» тегерек стол (Ош шаары, 2008); «Интеграция и экономическое развитие в переходных экономиках» (Бишкек, 2008); ВИЧ/ТБ: Вызовы и уроки двойной эпидемии. Борбордук Азиялык конференция (Иссык-Көл, 2009); в научно-практическом семинаре по вопросам организации борьбы с туберкулезом г. Томск, Россия с 31 мая по 4 июня 2009 г.; Развитие системы управления персоналом в современных организациях. (Екатеринбург, 2009); «Урал-Россия-Мир». (Екатеринбург, 2009); Современные исследования социальных проблем (Красноярск, 2009); Семья – культура – образование в изменяющейся России (Балашов – Саратов, 2009);  Ааламдашуу жана түрк дүйнөсү. III Түрк дүйнөсүнүн социологиялык ассоциациясынын конгресси (Бишкек, 2010); Борбордук Азия Университетинде «Азыркы Кыргызстандагы социалдык чыңалуу: жаңы конуштардын мисалында» аттуу ачык лекция (Бишкек, 2010); Социально-политические процессы в Кыргызстане: состояние и перспективы (Бишкек, 2010); Роль  применения  в вузах интерактивных методов обучения (Бишкек, 2010); «Калкка көрсөтүлгөн социалдык кызматтардын жергиликтүү өз алдынча башкаруу тарабынан ишке ашырылышы» Бишкек шаарынын муниципалдык аймактык башкаруу өкүлдөрүнө тегерек стол өткөрүү (Бишкек, 2011); Борбордук Азия Университетинде «Калктын жашоо сапаты»  аттуу ачык лекция (Бишкек, 2011) ж.б.  
Жыйынтыктардын жарыяланышы. Диссертациянын негизги жоболору жана жыйынтыктары 2007-жылдан тартып 34 печаттык иште 55,5 басма табактан турган илимий эмгектерде чагылдырылган, анын ичинде: 10 – чет элдик жана монографияларда жарыяланган.  

Диссертациянын түзүлүшү жана көлөмү. Диссертация киришүүдөн, төрт бап 11 параграфты, иштин жыйынтыгын камтып 280 бетте чагылдырылган, өзүнө 54 таблицаны, 18 диаграмманы жана 2 схеманы камтыйт. Иштин аягында адабияттардын тизмеси жана тиркеме келтирилген.    
Диссертациялык иштин негизги мазмуну

Киришүүдө диссертациялык иштин актуалдуулугу, маселенин изилдениш деңгээли, максаты жана милдеттери, изилдөөнүн эмпирикалык базасы, изилдөөнүн негизинде алынган негизги жоболор жана илимий жаңылыктар, изилдөөчүнүн өздүк салымы камтылган. 

Биринчи бап, «Коомду антропосоциеталдык бүтүндүк катарында изилдөө методологиясы» - деп аталып, социологиянын теориялары жана парадигмалары анализденген, антропосоциеталдык түзүлүштүн суроолору, концепциялары, парадигмалары жана принциптеринин маани-маңызы, багыттары чечмеленип кеңири каралган. 
Биринчи параграф - «Коомдун өзгөрүүсүн изилдөөдөгү социологиялык парадигмалар» азыркы коомду трансформациялоону социология тармагында бир катар өз алдынча мектептердин теориялык жана ыкмалык жактан антропологиялык изилдөлөрү талкууга алынган. 
Социологияда XIX кылымда социалдык өнүгүүнү изилдөө 2 багытта жүргүзүлгөн социалдык өзгөрүүнүн изилдөөлөрүнүн методологиясына жараша: 1) социалдык эволюционизм (Г. Спенсер, Э. Дюркгейм, Фр. Тённис, Р. Арон, А. Турен и др.); 2) революционизм – социологиядагы марксизм жана неомарксизм (Г. Маркузе, Ю. Хабермас, Р. Миллс, Э. Фромм, Боттомор). 
70-жылдары индустриалдык коом теориясы «постиндустриалдык коом» теориясына өзгөргөн, американецтер тарабынан Д.Белл «технотрондук коом», француз Ж. Фурастье «информациялык коом», О.Тоффлер «сверхиндустриалдык коом». Коом өз өнүгүүсүндө 3 стадияны басып өтөт: 1) агрардык; 2) индустриалдык; 3) постиндустриалдык. Биринчи баскычта айыл чарбасы басымдуулук кылат. Экинчи баскычта өндүрүш жана индустриалдык демократия. Үчүнчү баскычта кызмат көрсөтүү чөйрөсү жана монархиялык демократия басымдуулук кылат. Социалдык өзгөрүүнүн негизги далили катарында агрардык коомдо - бийлик, индустриалдык – акча жана постиндустиалдыкта-маалымат, билим. 

Эволюционизм коомдогу кризистин жана коомдун таркашынын себептерине жооп бере алган жок. Сызыктан чыккан коомдун өнүгүш процессин социологияда циклдик өнүгүү теориясын карап көрүшкөн (Н. Данилевский, П. Сорокин, Освальд, Шпенглер, А. Тойнби).      
Бул коомдук өнүгүү теориясы төмөндөн жогору кыймалда сызыктан тышкарыны карабастан, циклдик көтөрүлүүнү, гүлдөө жана төмөндөө, баардык коомдогу кайталангандыгын изилдейт. Циклдик өнүгүүнүн методологиясын негиздөөчүсү Н.Я. Данилевский. Бул теорияда коомдун өнүгүүсүнүн көп сызыктуулугуна басым жасалат [42]. 
Экинчи параграф – «Калктын социалдык көйгөйлөрүн изилдөөдөгү антропосоциеталдык ыкма» деп аталат. Адамдын дүйнөсү үч нерседен түзүлөт: инсан, коом, маданият, алар бир-биринен чыкпайт жана бир-бирин жойбойт, ошондуктан алар ашташкан. Ошол эле мезгилде алар ажырагыс байланышта, бирин-бири толуктайт. 
Социологияда антропологияны «антропосоциеталдык» термин менен Н.И.Лапин атап, бул адам жана коомдун бирдиктүү социумдагы жупташкан адамдардын карым-катнаштарын жана кыймылдарынын бири-бирине сиңишкен компоненттери деген [85]. Коом антропосоциеталдык түзүлүштө көп кырдуу жана анын милдети, түзүлүшү, процесси көп жактуу. Ал көп образдуулугу менен социологиянын бүт предметин, коом жана адам жөнүндөгү илимдердин баарын камтыйт. Антропосоциеталдык ыкма адамдардын социалдык кыймыл аракети жана өз ара аркеттенишин, башкача айтканда, коом индивиддерден турат, бирок алардын суммасы жыйынтыкталбаган, ошон үчүн кошумча компоненттерди камтыйт: алардын ич ара өз алдынча аракеттениши антропосоциеталдык система. 
Мындай талаптар ХХI кылымдын изилдөөчүлөрүнүн эң маанилүү маселелеринен болуп калган. Коом кеңири мааниде антропосоциеталдык бүтүндүк, ал өзүнө органикалык бирдикти элестетет. Антропосоциеталдык ыкма – коомду ийкемдүү антропосоциеталдык бүтүндүк катарында түшүнүү, ал адамдардын каймыл-аракетинин жана өзгөрүүгө жөндөмдүүлүгүнүн натыйжасында тобокелдик коркунучтарына жооп бере алат. Антропосоциеталдык ыкманын өзгөчөлүгү, индивиддердин аркетин/өз ара аракетин социомаданий (социеталдык) системадагы ачык байланыштарын изилдейт, мамилелерди үзгүлтүксүз кайра өндүрүүнү жана өзгөртүүнү камсыздайт. Анын объетиси – тармактуу, тең салмаксыз, сызыксыз система; ал тобокелдик, кырсык коркунучун жолуктурган, бирок ал күтүлбөгөн жерден баш аламандык жана хаостон тартиптүүлүктү жана уюштурууну жаратууга жөндөмдүү, бул ийкемдүү система.  

Антропосоциеталдык ыкманын өзгөчөлүгү, аркеттеги/өз ара аракеттеги адамдардын социомаданий (социеталдык) системадагы ачык байланыштарын карайт, себеби адамдар үзгүлтүксүз кайра өндүрүүнү жана өзгөрүүнү камсыздайт. Ошого жараша, коом кеңири мааниде антропосоциеталдык система, ал өзүнө үч ажырагы компонентти камтыган органикалык бирдикти элестетет: адам, маданият, коом [86].

Антропосоциеталдык системанын ийкемдүүлүгүн так далилдөө үчүн бир нече принциптери каралган: 1) Социалдык кыймылдын милдеттеринин карама-каршылык принциби; 2) Маданияттын жана социалдуулуктун жупташуу жана өз ара сиңишүү принциби; 3) Антпропосоциеталдуулуктун толук эместигинен ылайыкташпай калган принциби; 4) Антпропосоциеталдуулуктун тең салмактуулугунун туруксуздуулук принциби; 5) Бинарность жана өз ара баштагы калыбына келүүнүн (инверсионность) социеталдык процесске тийгизген таасиринин принциби [86]. 

Демек, диссертациядагы көтөрүлгөн маселелер: аймактар боюнча жалпы мүнөздөмө; калктын катмары, этномаданий өзгөчөлүктөрү; жашоо деңгээли жана калктын социалдык абалы; калктын маданий потенциалы жана аны колдонуу; экономикалык активдүүлүк; социалдык стратификация жана мобилдүүлүк; аймактардагы мамлекеттик жана жергиликтүү өз алдынча башкаруунун социалдык жана маданий чөйрөдөгү жашоосу; жалпы жыйытыктар. Коом кеңири мааниде антропосоциеталдык түзүлүш, үч ажырагыс компонентти камтыйт: индивиддер, маданият, коом. 
Үчүнчү параграф – «Коомдогу антропосоциеталдык өзгөрүүнүн социалдык-экономикалык маселелерин изилдөө методологиясы» акыркы убактарда социологиянын багыттары жана методдору да жашоонун агымы менен чоң ылдамдыкта өзгөрүүдө. Сандык изилдөө менен бирге изилдөөнүн сапатына, шексиздигине, чындыгына барган сайын абдан чоң көңүл бурулууда. Социологиянын методдорунун алга жылуусу менен бирге – массалык сурамжылоодон сапаттык изилдөөнүн ыкмаларын кеңири колдоно баштадык, аларга: байкоо жүргүзүү, кейс-стади, интервью, эксперттик сурамжылоо, «эго-документтерди» чечмелөө, фото анализ, фокус-топ жана социалдык иконочөйрөнү талдоо ж.б.  

Бул иште социологиянын сандык жана сапаттык методдору кеңири колдонулган: байкоо жүргүзүү, документалдык анализ, статистикалык талдоо, кейс-стади, эксперттик сурамжылоо, фокус-топ, элдин пикирин билүүчү карточкасы, PRA – айылдын муктаждыктарын изилдөө ыкмасы жана гендердик анализ. 

2007 жылдан берки Кыргызстандын территориясында социалдык трансформация маселелерине байланышкан долбоорлордун изилдөөлөрүнүн жыйынтыктары кеңири талдоого алынды. Негизги донорлор: Мерсико, АРИС, ПРООНдун бир топ программалары, Кыргыз Республикасынын Өкмөттүн аппаратынын территориалдык башкаруу бөлүмү, Кыргызстан Элдеринин Ассамблеясы, Бишкек мэриясы ж.б. көз карандысыз уюмдар. 
Таблица 1.

Жүргүзүлгөн изилдөө боюнча маалымат 
	
	Айыл округу
	Үй чарбасынын саны
	Үй чарбасындагы адамдардын саны
	Респонденттер

	
	«Жергиликтүү эл менен бийликтин мамилеси»

 (2007-ж.) – 600 респондент 

	1
	Жаныжол 
	516
	1685
	90

	2
	Акбулак
	919
	5138
	110

	3
	Ирилиш
	465
	2681
	55

	4
	Конурат
	272
	1694
	35

	5
	Кыргызстан
	165
	874
	20

	6
	Кызылжылдыз
	423
	2623
	50

	7
	Ленин
	559
	2660
	65

	8
	Донкыштак
	994
	6902
	120

	9
	Гулистан
	219
	1233
	25

	10
	Питомник
	259
	1253
	30

	
	«Айыл өкмөттө коомдук башкаруу» 

(2008-ж.) – 230 респондент 

	11
	Темир 
	700
	3 790
	127

	12
	Кашат
	562
	3 671
	103

	
	«Жергиликтүү көрсөтүлгөн кызматтардын сапаты» (2009-ж.) – 1800 респондент  

	13
	Мады
	1106
	
	300

	14
	Көк-Жар
	449
	
	300

	15
	Кызыл-Тоо
	251
	
	300

	16
	Кереге-Таш
	206
	
	300

	17
	Түп
	502
	
	300

	18
	Тору-Айгыр
	327
	
	300

	
	«Жаңы конуштардагы социалдык чыңалуулар»

(2010-ж.) – 1000 респондент 

 Биринчи май району 

	25
	Колмо
	1337
	
	50

	26
	Касым
	286
	
	12

	27
	Ак босого
	3260
	
	120

	28
	Калыс-Ордо
	1862
	
	68

	
	
	Ленин району

	29
	Ак-Орго
	3171
	
	72

	30
	Ала-Тоо
	2047
	
	47

	31
	Арча-Бешик
	5100
	
	116

	32
	Ынтымак
	627
	
	15

	
	
	Свердлов району

	33
	Келечек
	988
	
	46

	34
	Эне-Сай
	584
	
	27

	35
	Дордой
	1142
	
	53

	36
	Бакай-Ата
	1223
	
	56

	37
	Ак-Бата
	765
	
	35

	38
	Учкун
	712
	
	33

	
	
	Октябрь району 

	39
	Кок-Джар
	2489
	
	120

	40
	Кара-Жыгач
	1259
	
	60

	41
	Рухий Мурас
	720
	
	35

	42
	Алтын Ордо
	730
	
	35

	
	Баары:  
	
	
	3630


Экинчи бап, «Кыргыз Республикасындагы социалдык көрсөткүчтөр антропосоциеталдык өзгөрүүдө» деп аталып, өлкө ичиндеги демографиялык процесстер жана статистикалык өзгөрүүлөр анализге алынган.
Биринчи параграф – «Социалдык-демографиялык процессте антропосоциеталдык өзгөрүүнүн модификациясы» өлкөнүн өнүгүү процесси официалдык маалыматтар аркылуу анализденген. Мамлекеттин чыныгы байлыгы - адам, адам ресурсу. Адамды өнүктүрүү жана камсыздоо индикаторлору өткөөл мезгилде экономикалык көрсөткүчтөр жана тенденциялар менен коштолот. 
Республикадагы соңку 20 жыл ичиндеги антропосоциеталдык өзгөрүүлөр адам өнүгүшүнүн потенциалына терс таасирлерин тийгизди. Өткөөл мезгил аралыгында калктын кирешесинин индексинин төмөндөшү жана ИДӨнүн кыскарышы кризистик абалга алып келди. 

Калктын жакырчылык деңгээлин алардын кирешелери менен аныкталат. Акчалай кирешелерге эмгек ишмердигинен алынган киреше, социалдык трансферттер, жеке көмөкчү чарбадан алынган киреше жана башка кирешелер эсептелинет. Негизги булак катарында эмгек ишмердигинен алынган киреше Кыргызстанда басымдуулук кылат, алсак 67,9 % түзөт. Агрардык мамлекет болуп эсептелсек да кирешенин болгонун 14,8 % жеке көмөкчү чарбадан алынган киреше түзөт. Аймактар боюнча салыштырып карасак Кыргызстандын түштүк аймагындагы калктын акчалай кирешесинин 20 % жакынын тышкы эмгек ишмердигинен келген кирешелер түзөт. Өзгөчө, Баткен – 21,6 %, Жалал-Абад – 20,9 %, Ош – 20,5 % кирешеси сырттан мигранттардын салган акчалары болуп эсептелинет. Жалпы республика боюнча калктын акчалай кирешесинин 10,8 % тышкы мигранттардын   эмгек ишмердигинен алынган кирешеси камтыйт. Социалдык трансферттердин негизинде Нарын областы – 19,5 %, Чүй жана Ысык-Көл областары  - 12 %,  Бишкек шаары – 10,6% акчалай кирешелер менен жашашат.  Жеке көмөкчү чарбадан алынган кирешени өзгөчө Талас областы – 45,4 % жана Ысык-Көл областы – 39,6 %.
Антропосоциеталдык өзгөрүүнүн этаптары: 

1991-1995-жылдар: азаттыктын башталышы, өлкөнүн кризистик абалы менен байланышкан, трансформациялык төмөндөө. Мындай абал мамлекетти элдик чарбаны демократия жана базар экономикасынын принциптери аркылуу натыйжалуу өнүктүрүү боюнча зарыл кадамдар жүргүзүлө баштады. Кыргыз коомундагы эң оор жылдар: өндүрүш ишканаларынын кыйрашы, жаңы жашоо шартына көнүү кыйынчылыктары, миграциялык процесстин башталышы, жумушсуздуктун күч алышы.   
1996-1999-жылдар: жаңы социалдык-экономикалык реформалардын башталышы жана өткөөл мезгилдеги белгисиздик. Традициялык үлгүлөрдүн бузулушу жана модернизациялык процесстин жүрүшү. Социалдык чөйрөдө социалдык чыгымдардын өзгөрүүсү мүлктүк бөлүнүүлөрдүн, жакырчылыктын, социалдык травмалардын өнүгүүсүн алып келди. 
2000-2005-жылдар: спинхемленд мезгилинен башталышы. Бул түзүлүш жакырлардын жашоосун минималдык керектелүүчү деңгээлге көтөрүү үчүн жеңилдетилген майана төлөп берүү. Системадагы мындай майана жумушчулардын психологиясын бузду, ошол эле убакта коррупция жана калктын катмарларга бөлүнүшү  башталды. 
2005-2010-жылдар: социалдык чөйрөдө чыңалуулар күч алды жана бийлик тарабынан кандай гана чечим болбосун эки жүздүүлүк байкалды. Коомдо социалдык-экономикалык тобокелдиктер күч алды. 
2010-жылдан бүгүнкү күнгө чейин: социалдык чыңалууга байланышкан абал айлыктын, пенсиянын жана пособиянын көбөйүшү, айыл-чарба өндүрүштөрүнө финансылык жардам берүү менен төмөндөшү байкалууда.  

Экинчи параграф – «Кыргыз коомундагы социалдык өзгөрүүлөрдүн натыйжасы» коомдогу ар кандай тобокел топтору изилденет. 
Антропосоциеталдык өзгөрүүлөрдү баалоо максатында эксперттерге төмөндөгүдөй ачык суроо берилген: «Сиздин көз караш боюнча, өзгөрүүнүн социалдык натыйжаларынын «оң жана терс» кубулуш катарында баалайсыз». Аныкталган категориялардын «оң» кубулуштары катарында: «эркиндик» коомдук жашоодогу баардык чөйрөлөрдө – 43,3 %; жеке сектордун өнүгүшү – 37,2%; коммуникациянын өнүгүшү – 9,2 %.  

Эксперттердин берген баалары боюнча «терс» кубулуштар катарында: жашоо деңгээлинин төмөндүгү (28,9 %); жумушсуздук (21 %);  мамлекеттик органдардын натыйжасыз иштеши (19 %); салттардагы карама-каршылыктар (11 %); социалдык чыңалуу жана ишенбестик (9,4 %); адамдын ички маданиятынын жакырланышы (7,6 %); ар кандай күчтөрдүн колдонулушу (3,1 %). 
Изилдөөлөрдүн жыйынтыктары боюнча, респонденттер кылмыштуулук, жакырчылык, жумушсуздук, экологиялык коркунучтар, коррупция сыяктуу коркунучтардан өздөрүн коопсуздугун сезишет (Кыргызстан боюнча2000 респондент). 

Таблица 2
Жарандардын коопсуздугуна коркунуч туудура турган көрсөткүчтөр (% менен) 

	Коркунуч туудурган көйгөйлөр 
	2007
	2009
	2011

	Кылмыштуулук 
	58
	67
	79

	Жакырчылык 
	61
	77
	73

	Жумушсуздук  
	86
	75
	89

	Экологиялык коркунучтар 
	76
	54
	70

	Коррупция 
	83
	79
	87

	Орточо 
	72,8
	70,4
	79,6


Антропосоциеталдык өзгөрүүлөр процессинде коомдун күнүмдүк жашоосунда ар кандай тобокелдик топторуна жолугушабыз. Акыркы 20 жыл аралыгында коомубузда жаңы түшүнүктөр менен бирге жашоонун тобокелдерине туруштук бере албай моюн сунган адамдардын топтору пайда болду. Мигранттар; никесиз балдар (үйсүз жана багуусуз балдар); наркомандар (2010 ж. маалыматтар боюнча 49982 адам); алкоголиктер; ВИЧ/СПИД-инфекциондук ооруларга чалдыккандар (2010 ж. – 554 адам.); инвалиддер (2010 ж. – 14437 адам); кылмышкерлер (71,7 % жумушсуздар, 97 % Кыргыз Республикасынын жарандары); үй-жайы жок тентигендер (2007 ж. Бишкек шаарында – 500 адам); стресстегилер (2010 ж. – 8739 адам. психикалык жактан жабыр чеккендер); жумушсуздар (101 700 адам - 2011 ж.); өз өмүрүн кыйгандар (205 адам – 2011 ж. 6 ай аралыгында); секс-кызматкерлер; качкындар; социалдык жетимдер ж.б..   

Үчүнчү параграф – «Миграциялык процесс, коомдогу антпропосоциеталдык өзгөрүүлөрдө» - ааламдашуу процессинин Кыргыз Республикасына тийгизген таасирлеринин бирден-бири ички жана тышкы миграция жүрүшү талданган.
Социологиялык сурамжылоонун маалыматтар боюнча (түштүк аймагы боюнча 600 респондент, 2008-ж.) чет өлкөгө кетүүнү каалагандар (окуганы же иштегени) салыштырмалуу көпчүлүктү түзөт. Аял эркегине карбастан бирдей эле республикадан тышкары кеткилери келет. Баардык жаш курактагылар чет өлкөдөн барып иштегенди же окуганды каалашат. Бирок, «өзүм гана» деген ойдогулар анчалык деле көп эмес. Болжол менен «мен билгенден көптөрү» жетишээрлик жана респонденттердин теңи (55,7 %). Баса белгилеп кетчү нерсе орус тилдүүлөр башка өлкөгө эмиграцияланган, алсак Россия, Германия, Израиль ж.б.                                                                                   
Таблица 3
Чет өлкөгө кетүүнү каалагандар (%)

	
	Жынысы 
	Жаш курактары 

	
	эркек
	аял 
	16-25
	26-49
	50 жаштан жогору 

	Өзүм гана 
	7,5
	3,7
	9,2
	5,5
	2,6

	1-2 адам 
	13,1
	8,0
	11,1
	10,2
	10,4

	Мен билгенден айрымдар
	13,7
	17,0
	13,7
	17,1
	13,6

	Мен билгенден көп эле 
	54,9
	56,5
	52,3
	57,0
	56,5

	Билбейт
	10,8
	15,0
	13,7
	10,2
	16,9

	Баары 
	100,0
	100,0
	100,0
	100,0
	100,0


Республикадагы калктын ички миграциясы менен урбанизация жүрүшү байланыштуу. Айылдагы чоң үй-бүлөлөрдү 1991-1994-жылдары коллективдик чарбалардын кыйрашы, ал эми үлүшкө алган  жерлери бага албай калган. Өзгөчө жаштар айыл жергесинен шаарларды карай  келүүгө аракет жасашкан, өлкө үчүн жетишээрлик коркунуч туудурду. Жашаганга турак жайлардын жетишпестиги Бишкек жана Ош шаарларынын айланасындагы жерлерди басып алууга үгүттөдү.  Бул территорияларда өз алдынча жашоо шартына, ден-соолугуна, жарандардын коомдук коопсуздугуна коркунуч туудура турган абалда жашоодо. Бүгүнкү күндө өз алдынча жер басып алуу көйгөйлөрү сакталып келүүдө, аны менен бирге жер үлүштөрүнө там салууну талаптандырган өлкөнүн борборунда күтүлбөгөн митингдер жана пикеттер болуп жатат. Ички мигранттар шаарларда учету жок жашап жатышат (жашагандыгы тууралуу каттоосу айыл жергесинде калууда) жана шаардын официалдык статистикасына кирбейт.   

Социологиялык изилдөөлөрдүн маалыматтары боюнча (2010-ж. 1000 респондент) жаңы конуштардын теңинен көбү (58,5 %), Бишкек шаарынын тургуну деп эсептешпейт. Бул урбанизациянын жогорку көрсөткүчүнөн жана ички мигранттардын көптүгүнөн кабар берет. 
Бишкек шаарына мигранттар төмөндөгү аймактардан келет: Нарын областы - 16,5%; Ош областы - 11,5%; Жалал-Абад областы - 9,4%; Талас областы - 5,5%; Ыссык-Көл областы - 5,4%; Чүй областы - 5,1%; Баткен областы - 2,6%; Республика Казахстан - 0,1%. 

Мигранттардын жаш курагы 25-60 жаштын айланасында (74,4%). Бишкек шаарына көчүп келүүнүн негизги себептери: жумушсуздук - 41,2%; жашоону жакшыртуу келечеги үчүн - 23,1%; жашоонун ыңгайлуулугу - 12,1%; билим алуу жана балдарга жакшы билим берүү - 11,6%; үй-бүлөлүк шартка байланыштуу - 9,6%. 

Нарын (12,6%), Ыссык-Көл (4,3%) жана Жалал-Абад (8,5%) областарында көчүп келүүнүн негизги себеби жумушсуздук;  Ош областынан көчүп келгендердин негизги себеби үй-бүлөлүк шартка байланыштуу, борбордо жашоонун ыңгайлуулугу жана татыктуу билим алуу (10,8%). 
Урбанизация чоң шаарларды кеңейтүүгө шарт түзсө, тескерисинче кичи шаарлардын жана айылдардын начарлашын алып келет. Мындай жүрүш акыркы жылдары күч алды.   
Көрсөтүлгөн кырдаал мамлекеттик саясатты калктын миграцияга байланышкан көйгөйлөрүн чечүүнү күчөтүүнү зарылдайт. Кыргыз Республикасынын аймактарындагы миграциялык процессти калыптарндыруу жана жөндөштүрүү боюнча мамлекеттик органдардын ишин активдештирүү керек.   

Үчүнчү бап, «Кыргыз коомундагы антропосоциеталдык өзгөрүүлөргө ааламдашуу процессинин тийгизген таасири» социалдык чыңалуунун жана адаптациянын тенденциялары, ааламдашуу процессинин шартындагы социомаданий интеграция каралат.  
Биринчи параграф – «Ааламдаштыруу шартында калктын социалдык чыңалуу жана социалдык адаптация тенденциялары» өзгөрүүгө дуушар болгон айыл жана шаар тургундары, ар кандай жаштагы, жыныстагы, социалдык катмарлардын жаңы менен салттуу кубулуштарга болгон туруктуулугу, социалдык чыңалуунун «очогу» болгон калктын катмары аныкталат жана социалдык адаптация тенденциялары кеңири талданат. 

Cоциалдык чыңалуу процесси калктын жашоого канааттанбагандыгынан, чыр-чатактардан келип чыгышын классик социологдор ар кандай ыкмалар менен түшүндүрүп келишкен.

Социологиялык бир топ изилдөөлөрдүн жыйынтыктары, ыкмалары жүргүзүлүп жаткан социалдык өнүгүүнүн жана мамилелердин түрлөрүнүн шкалага бөлүүгө аргасыз болушту. Төмөндө социалдык чыңалуунун деңгээлин баалай турган жалпы шкала көрсөтүлгөн. 

1,00 – социалдык чыңалуунун максималдуу деңгээли, эреже катарында карама-каршы тарапка ачык түрдө көрсөтүлгөн жүрүш-туруш жана зордуктоо жолдорун колдонуу. 

0,800 - демонстрации, иш таштоолор, жолго чыгуулар, чакырыктар жана башка компромистик мүнөздөгү жүрүм турумдар.

0,600 – ачык эмес демонстрациялык конфликтер. Мындай абалда калктын жогорку саясатташуусу, жашоо деңгээлдин төмөндөө абалы, карама-каршы маалыматтардын жана ушактардын санынын көбөйүшү. 

0,400 – жашыруун чыңалуу. Жашоо деңгээлинин төмөнөшүнө жалпы канааттанбоо, бийликтин чечимине ачык каршы чыгуулар, алардын кыймыл-аракетине терс талкуулар. 

0,300 – жалпысынан калк бир канча деңгээлде жашоо деңгээлине жана өздөрүнүн финансылык абалына, мамлекеттик экономикага канааттанган социалдык-экономикалык кырдаалга жана бийликтин кыймылына анчалык деле канааттанбагандык байкалбайт. 

0,200-0,150 – болушунча төмөнкү деңгээлдеги чыңалуу. Биздин жүргүзүлгөн социологиялык изилдөөлөрдүн жыйынтыктарында чагылдырылгандай, бүгүн биздин коомубузда социалдык чыңалуунун жетишээрлик деңгээлде, мисалы 0,450-0,650 балл. 

Коомдогу социалдык чыңалуу маселелерине байланыштуу Бишкек шаарынын айланасындагы жаңы 18 конуштан 1000 респондент сурамжылоого алынган.  Бул изилдөөдө Бишкек шаарындагы төрт райондук жаңы конуштары камтылган (Свердлов району, Биринчи май району, Ленин району жана Октябрь району). 2010 – жылдын 20 апрелден 10 май айларында жүргүзүлгөн. 

Жаңы конуштарда жашаган жарандарды сурамжылоого алганыбызда 55 % респондентти «эртенки күнгө болгон кооптулугун» көрсөтү. Ал эми 24,7 % сурамжылоого катышкандар эртенки күнгө болгон коопсуздугун эч качан корголбойт деп белгилегендерди өзгөчө 35 жаштан 60 жашка чейинки респонденттер түздү. Алардын 15,9 % эркектер түзүшсө, 23,3 % аялдар кээде эртенки күнгө болгон коопсуздугуна ишенишсе, кээде ишеним жокко эсе. 

65,5 % респондент келечекке «кубануу жана үмүт» менен карашат. 23,6 % мындай маанайды кээде гана сезишсе, 4,2 % такай депрессиялык абалда жүрүшөт жана эч качан кубануу, үмүт сезимдерин акыркы мезгилдерде сезишкен эмес.   

Сурамжылоого катышкандардын 37,4 % «бейпилдикте» жашашса, ар дайым 28,7 % бейпилдик абалда, 22,9 % мындай абалды кээде гана болушат. 6,3 % эч качан бейпилдик жашоодо жашай элекпиз деп жооп беришти. 

Ар дайым «туруксуздук» сезимин 14,6 % респондент сезсе, кээде - 41,2 %, сейрек – 24,3%, эч качан 12 % сурамжылоого алынган жарандар белгилешти. Бул суроого 8 % респондент жооп берүүдөн кыйналышты. Сурамжыланган жарандардын 44,4 % ар дайым «коркунуч» сезимин сезишсе, 21,8% - кээде кезиктиришет, 11,8 % сейрек мезгилде, мындай сезимде эч качан болбогондордун көрсөткүчү 21,6 %. 

Изилдөөлөрдүн жыйынтыктары көрсөткөндөй 38,8 % респонденттин жашоосун «эртеңки күндө эмне кылаарын билбей, дендароо» сезимдери коштоп келет, мындай сезимде сейрек учурларда 10,9%, кээде – 30 %, эч качан – 15 %, жооп бере албагандарды – 5 % түздү. 

Жаңы конуштардын жашоочуларынын сурамжылоого катышкандарынын 17,8 %  - мындай жашоодон ар дайым «чарчагандарын» белгилеп өтүштү, кээде – 39,2 %, сейрек чарчагандар – 26 %, эч качан «чарчоону» билбегендер, болгону 12,2 %, 4,8 % - жооп бере албагандардан турду. Алардын ичинен 9,2 % аялдар жашоосунан чарчашса, 39 % эркектер кээде жана сейрек мезгилдерде жашоосунан чарчашат.    

Респонденттердин жашоого болгон «ачуулануу» сезимин ар дайым – 19,2 %, кээде – 28,9 %, сейрек – 29,6 %, эч качан – 14 %, жооп берүүдөн кыйналгандар – 8,3 % түздү. Анын ичинен ар дайым ачууланган эркектер 10,2 % түзсө, 25,8 % аялдар кээде же сейрек ачууланышат.  
Жарандардын эмоциялык абалына таасирин тийгизүүчү факторлор: материалдык каржынын жетишпестиги 92,6%; өлкөдөгү саясий туруксуздук 78,4%; улут аралык мамиленин күчөшү 39,1%; аймактар аралык чатактардын күчөшү 39%; турмуштун жөнгө салынбагандыгы 37,2%; жумушсуздук 37,4%; үй-бүлөдөгү абал 17,3%; өлкөдө абалдын начарлап кетишинен корку 39,3%; коммуникацияга мүмкүндүктүн жоктугу 16,8%. 

Демек, социалдык чыңалуу коомдогу болуп жаткан процесстерге байланыштуу болгондуктан, Кыргызстандын жарандарынын чыңалуу абалы жогорку деңгээлде. Ааламдашуу шартында социалдык адаптация жарандардын жаш-курагына, улутуна, жашоо деңгээлине жана жынысына көз каранды экендигин изилдөөнүн жыйынтыктары чагылдырды.  

Экинчи параграф – «Кыргыз Республикасындагы социомаданий  интеграцияга ааламдаштыруунун тийгизген таасири» Кыргызстан азаттыка чыкканы бир топ маданий имараттарын жана китепканаларын жоготууга учуратып, калк арасында пропаганда, оюн-зоок программалары жокко эсе, көңүл ачуулар ааламдаштыруунун шарданы менен башка маалыматтык технология булактарына сугарыла баштады. 
Ааламдашуу процессинде алмаштырылгыс  маалымат булактары катарында уюулдук байланыш, компьтер, интернет кирет. Социологиялык сурамжылоолордун жыйынтыктары боюнча 98,3% уюулдук телефон колдонушат, ал элдин жашоосунун ажырагыс атрибуту болуп калды. 52,8% компьютерди жана 37,9 % «Интернетти»ар дайым колдонушат. Уюулдук телефон, компьютер жана интернет айрыкча шаар жашоочуларынын күнүмдүк жашоосуна кирип калды. 
Кыргызстанда социомаданий процесстердин негизги мүнөздөмөсү катарында элдин динге болгон мамилесинин абалы. Сурамжылангандардын теңинен көбү (65,2%) өздөрүн «динчил» деп эсептешет. 
Бүгүнкү күндө мечитке баргандардын, айрыкча жаштардын саны өсүүдө. Сурамжылоого алынган респонденттердин 48 % «жумасына бир жолу», 8% «айына бир жолу», 4% «жарым жылда бир», 6% «жылына бир жолу» мечетке барышат, 34 % «бир да жолу болгон эес».  
Үчүнчү параграф – «Антропосоциеталдык өзгөрүүлөрдө социоэкологиялык кырдаал», азыркы Кыргызстандагы социалдык-экологиялык көйгөйлөр изилденген. 

Азыр дүйнө боюнча социоэкологиялык абал талаш маселелерди жаратып жаткан чагы, анткени адам жаратылышта жашайт. Жаратылышты сыйлабастык коомго ар кандай анамалия аркылуу кайрылып келүүдө, климаттын ааламдык өзгөрүүлөрү, социалдык чыңалуу, айыкпас дарттардын өсүшү ж.б. Адам өзүнүн муктаждыктарын жаратылышта канааттандырат. Бүгүнкү күндө, жаратылыш начарлоодо аны коргоо боюнча чараларды көрүү абзел. Экологиялык таза азык түлүк тамактарына зарылбыз. 
Социологиялык сурамжылоонун жыйынтыктары боюнча (1000 респондент 2010-ж.) экологиялык кырсыктар калктын жашоо турмушуна таасирин тийгизет. Кыш суук болгон убакта отунга байланыштуу бир топ маселелер бар, көптөгөн үй чарбачылыктары тезек пайдаланышат (отундун, көмүрдүн ж.б. кымбаттыгы), ал жашоо шартынын сапатын төмөндөтөт (үйлөрү суук).   
Эксперттердин басымдуулугу (70,0 %) жайыттардын сапаты төмөндөөдө, ошону менен бирге 71,0 % сурамжылангандар жайыттарды туура эмес бөлүштүрүп жаткандыктарынан кабар беришти, 29,0 % жайыттарды калыптандыруу боюнча эч кандай иш чаралар жүргүзүлбөйт деп эсептешет. 
Интервьюнун жүрүшүндө эксперттер (100 %) белгилегендей жакынкы жайыттарда аябагандай эксплуатация жүрүүдө. 1990-жылга чейин алыскы жайыттар Кыргызстанда мал чарбачылыгында негизги багыт катарында каралчы, өлкөнүн экономикасына алгылыктуу киреше алып келчү. 

Бүгүнкү күндө, эксперттердин пикири боюнча, Кыргызстанда айыл чарбасында малдын баардык түрүн (50%), койду (30%), уйду (20 %) максаттуу көбөйтүү керек. Койдун башын көбөйтүү алыскы жайыттардын территориясына байланыштуу. Алыскы жайыттарды өнүктүрүү аябастан колдонулуп келе жаткан жакынкы жайыттардын калыптанышына түрткү берет.   

Төртүнчү бап – «Кыргыз Республикасыныдагы аймактардагы бийлик уюмдарын модернизациялоо процесси» калктын бийлик бутактарына болгон ишеним деңгээли анализденип, мамлекет тарабынан көрсөтүлгөн кызматтар изилденди жана жергиликтүү бийликти модернизациялоо багыттары иштелип чыкты. 
Биринчи параграф – «Кыргызстандагы бийлик органдарына болгон калктын ишеним деңгээли» бул изилдөөдө респонденттердин жергиликтүү өз алдынча башкаруу органдарына болгон мамилеси, ишеним деңгээли жана алардын тиешелүү маалыматтар менен камсыз болуулары сыяктуу маселелери 2010-жылы жүргүзүлгөн изилдөөнүн жыйынтыгында анализденген. 

Изилдөөнүн жыйынтыктары боюнча (2000 респондент) теңинен көбү 64,8 % сурамжылангандар жергиликтүү бийликке «ишенишет», тескерисинче 64,5 % «ишенбейт» өлкөнүн Президентине, 61,2 % - ММК жана Өкмөткө - 57,5%. Соңку жылдардагы эки революциянын натыйжасында өлкөдө Президетке ишенбестик көбүрөөк. Төмөндө көрсөтүлгөндөй, социалдык жана социалдык-саясий институттарына ишенүү төмөнүрөөк.  

Таблица 4

Респонденттердин бийликтин институттарына 

болгон ишеними (% менен) 

	Көрсөткүчтөр 
	Ишенем 
	Ишенбейм
	Билбейм 

	Өлкөнүн Президентине
	31,5
	64,5
	4,0

	Өлкөнүн Өкмөтүнө
	37,3
	57,5
	5,1

	Парламентке 
	43,9
	49,0
	7,1

	Областык аткаруу бийлигинин башчасына 
	39,9
	49,9
	10,1

	Саясий партияларга 
	53,9
	33,1
	13,0

	Сотторго
	49,4
	43,3
	7,3

	Укук коргоо органдарына
	46,9
	47,0
	6,2

	Армияга 
	76,1 
	23,0
	5,6

	Массалык маалымат каражаттарына 
	33,3
	61,2
	5,5

	Чиркөөгө, мечитке, дин кызматкерлерине 
	64,8  
	29,3
	5,9

	Медициналык кызматкерлерге 
	76,7 
	20,3
	3,1

	Өзүңө 
	94,3 
	3,9
	1,9


«Демократиянын өз кемчиликтери бар, бирок башка башкаруу формаларынан жакшыраак» деген ырастоого 15,35 % сурамжылангандар толугу менен макул болушса, 52,4 % респондент макул. Мындай ырастоого 1,75 % таптакыр кошулбаса, 19,15 % сурамжылангандар кошулушпайт. 10,35 % социологиялык сурамжылоого катышкандар жооп бере алышпады. 3,4 % сурамжылангандар демократиянын өнүгүшүнө толугу менен канааттанышса, 32,8 % канааттанышат, 45,9 % канааттанбаса, 9,8 % толугу менен канааттанбайт. 17 респондент жооп берүүдөн баш тартышса, 7,5 % сурамжылангандар жооп бере алышпады. Реформанын негизги кемчиликтеринин себеби: мамлекеттик-бюрократиялык системасы Кыргызстандын элинин үстүнөн тез күч алды. 
 Таблица 5
Демократиянын өнүгүүсүнө канааттануу 
	Канааттануу  
	Саны 
	Пайызы  

	Толук канааттануу 
	67
	3,4

	Канааттануу 
	655
	32,8

	Канааттанбайт 
	917
	45,9

	Таптакыр канааттанбайт 
	195
	9,8

	Жооп бере албайм 
	149
	7,5

	Жооп берүүдөн баш тартуу 
	17
	0,9

	Итого: 
	2000
	100,0


Көптөгөн сурамжылоого катышкандар жергиликтүү өз алдынча башкаруунун ишине нааразы болгондугун билдиришти. 

Изилдөөнүн жүрүшүндө белгилүү болгондой 21 % респондент белгилегендей, ар кандай чечимдерди кабыл алууда жарандык коом жана бийлик өз ара аракеттенишет, 61 % «жарым жартылай» иштешет, 18 % «иш аракет жок». Респонденттердин пикири боюнча мамлекет жарандык коомго колдоо көрсөтпөйт. Мамлекет тарабынан гана эмес коомчулук тарабынан да ажырым бар экендиги байкалууда. Коомдук чечимдерди кабыл алууда бирдиктүү иш чараларды жүргүзүү үчүн механизимин иштеп чыгуу зарыл. 

Таблица 6
Жергиликтүү өз алдынча башкарууга кайрылууну 

каалабагандыктарынын себептери 
	Себептери:
	Жынысы боюнча
	Жаш курагы боюнча

	
	эркектер
	аялдар
	18-25
	26-49
	50 жаштан жогору 

	ЖӨАБ алсыз
	39,2
	25,0
	13,0
	39,5
	42,3

	ЖӨАБ коррупцияланган
	17,6
	19,4
	17,4
	23,7
	11,5

	ЖӨАБ мен үчүн ачык эмес
	9,8
	8,3
	13,0
	9,2
	11,5

	Бул башка түзүлүштүн иштери  
	11,8
	13,9
	13,0
	13,2
	7,5

	Билбейм 
	7,8
	19,4
	26,1
	10,5
	3,8

	Башка
	11,8
	8,3
	13,0
	2,6
	19,2

	Жооп жок
	2,0
	5,6
	4,3
	2,6
	3,8

	Баары 
	100,0
	100,0
	100,0
	100,0
	100,0




Экинчи параграф – «Жергиликтүү башкаруу тарабынан өткөөл мезгилде калкка көрсөтүлгөн кызматтар» көрсөтүлүп жаткан кызматтардын негизги милдеттери өлкөнүн социалдык-экономикалык абалына байланыштуу; жергиликтүү бюджеттин чыгаша жана киреше бөлүгүн калыптандыруу; климаттыкгеографиялык шарт жана жылдын мезгилине жараша; калктын коомдук камсыздандыруу чөйрөсүндөгү ар кандай мекемелердин көрсөткөн кызматтары тууралуу билими, маалыматтуулугу. Жергиликтүү деңгээлдеги негизги кызматтар элдин жашоосунун деңгээлин, демографиялык көрсөткүчтөрдү жогорулатууга, коомдук камсыздоо чөйрөсүндө жарандардын ар кандай мекемелерге болгон ишенбестигин, оору сыркоолорду, ички жана тышкы миграцияны төмөндөтүүгө, коомдо туруктуулукту жана руханий тең салмактуулукту сактоого ж.б. таасирин тийгизет.    

Бүгүнкү күндө Кыргызстанда жергиликтүү өз алдынча башкаруу тарабынан 8 жакын ири кызмат көрсөтүүчү индикаторлор көрсөтүлөт. Ар кандай мекемелер тарабынан коомдук камсыздандыруу чөйрөсүндө көрсөтүлгөн кызматтардын так функцияларына баа берүү үчүн илимий анализ жүргүзүү керек. Жергилктүү өз алдынча башкаруунун бюджеттик бөлүгүнүн киреше жана чыгаша бөлүктөрүн пландаштырууда коомдук камсыздандыруу багытынын иштеринин милдетин жана функцияларын камсыздоо.    
Диссертациялык иште 22 көрсөтүлгөн кызматтардын түрү изилденген. Баардык сурамжыланган айыл округдардын көйгөйлөрүнүн рейтингинин приоритеттүүлүгү бирдей.  
Таблица 7

Маселелердин приоритеттүүлүгү 

	Кызматтар
	Хи-квадрат 
	Рейтинг

	Ичүүчү суу
	2778,429
	1

	Сугат суу
	1355,299
	2

	Мектептерге жардам
	164,425
	3

	Көчөдөгү жарык
	156,499
	4

	Айылдык медициналык мекемени кароо (ФАП)
	122,432
	5

	Бакчаларды ишеттүү
	96,680
	6

	Ветеринардык кызмат 
	81,983
	7

	Спортту өнүктүрүү
	76,048
	8

	Социалдык жардам
	71,239
	9

	Ички жолдор
	66,936
	10

	Коомдук тартипти сактоо
	55,364
	11

	Мончо
	47,466
	12

	ФПС, жайыттар
	44,000
	13

	Клубдарды иштетүү
	43,986
	14

	Тазалыкты сактоо
	43,318
	15

	Техсервис
	41,455
	16

	Жашылдандыруу
	36,636
	17

	Китепканаларды иштетүү
	36,535
	18

	Үй курууга жер берүү
	32,848
	19

	Справка берүү
	20,500
	20

	Ички көпүрөлөр
	14,547
	21

	Маалымат кызматы
	11,981
	22


Жогоруда айтылгандай, 22 кызматтардын рейтинги конкреттүү критерийлердин негизинде изилденген жана ар бир айыл округунун жыйынтыктары ар башкача. Мисалы, Кереге-Таш айыл округу салыштырмалуу башкаларга караганда жакшы көрсөтүлгөн кызматтардын түрү катарында: мончо, ичүүчү суу, мектептерге жардам болсо, начар кызматтардын түрүнө бакчаларды иштетүү, ички жолдор, маалымат кызматын көрсөтүштү. Тору-Айгыр айыл округунда үч чоң жакшы көрсөтүлгөн кызматтарга: айылдык медициналык мекемени кароо, мектептерге жардам, бакчаларды иштетүү. Ошол эле айылдын респонденттери начар көрсөтүлгөн кызматтарга: мончо, ички жолдор, техкызматтарды белгилешти. Төмөнкү таблицада абдан жакшы жана начар көрсөткөн кызматтардын көрсөткүчүн таблицадан көрө аласыздар.  
Таблица 8

Изилденген кызматтардын рейтинги 
	Айыл округу
	Үч жакшы кызматтын түрү
	Үч начар кызматтын түрүр 

	Кереге-Таш 
	Мончо 

Ичүүчү суу

 Мектептерге жардам
	Бакчаларды иштетүү 

Ички жолдор

Маалымат кызматын

	Тору-Айгыр
	Медициналык мекемени кароо 

Мектептерге жардам Бакчаларды иштетүү
	Мончо

Ички жолдор

Техсервис 

	Түп
	Мончо 
Китепканаларды иштетүү 

Мектептерге жардам
	Техсервис 

Ички жолдор
ФПС, жайыттар

	Кызыл-Тоо
	Справка берүү Ветсервис

Мектептерге жардам
	Мончо 
Техсервис

Үй курууга жер берүү

	Мады
	Ветсервис 

Справка берүү Мектептерге жардам
	ФПС, жайыттар

Маалымат кызматы
Китепканаларды иштетүү 

	Көк-Жар
	Справка берүү Мектептерге жардам Медициналык мекемени кароо
	Көчөдөгү жарык 

Техсервис

ФПС, жайыттар




Келтирилген маалыматтар билдиргендей, мектептерге жардам кызматы баардык алты айыл окркгдарында жетишээрлик деңгээлде көрсөтүлгөн. Справка берүү,  медициналык мекемени кароо индикаторлору да рейтингде жакшы көрсөткүчтөрдү берди. Ошол эле мезгилде ушул эле кызматтар Тору-Айгыр жана Кызыл-Тоо айыл округдарында начар көрсөткүчтөрдө. Кереге-Таш жана Түп айыл округдарында мончого байланышкан кызматтар жакшы деңгээлде көрсөтүлөт. Ошол эле мезгилде бул кызмат Тору-Айгыр жана Кызыл-Тоо айыл округдарында үч начар кызматтардын катарына кирген. Дээрлик баардык айыл округдарда техсервистин рейтинги акыркы оорунду көрсөттү. Түп, Мады жана Көк-Жар айыл округдарында ФПСтин жерин башкаруу баарынан абдан тынчсыздандырат жана канааттандырбайт.  Приоритеттүүлүгү боюнча ички жолдорду оңдоо, техсервис биринчи оорундарды ээлейт, бирок рейтинг боюнча эң начар кызматтардын түрүнө кирген.  

Үчүнчү параграф – «Жергиликтүү башкарууну модернизациялоонун приоритеттүү багыттары» деп аталып, автор тарабынан социологиялык анализдин негизинде жергиликтүү өз алдынча башкаруунун көрсөткүчтөрү каралат. 

Жергиликтүү өз алдынча башкаруу - бул жергиликтүү элдин же алардын тандалган өкүлүнүн укуктук негизинде же кабыл алган эрежелеринин чегинде милдеттерин жана мүмкүнчүлүктөрүн пайдалана билүү үчүн төмөнкү үч чоң негизги постулатты сунуштайт: 1) коомдун биримдикти милдеттендирүү (милдеттендирүүнүн бардык аймактарынын макулдашуусу); 2) универсалдуу милдеттендирүү; 3) зарылдык постулаттарын сактоо. 

Жүргүзүлгөн изилдөөлөр көрсөткөндөй, жергиликтүү өз алдынча башкарууну өнүктүрүү аймактардын жана каржылоонун дењгээли менен байланышта. Социологиялык изилдөөнү талдоодо белгиленгендей, Кыргызстанда демократиялык жүрүштө жергиликтүү өз алдынча башкарууга экономикалык жактан колдоо болбосо, калыптануусу кыйын. Жергиликтүү өз алдынча башкаруунун негизги максаты – аймактарда элдин жашоо дењгээлин жакшыртуу үчүн социалдык институт катары өнүгүүнүн негизги маселелерин чечүү. 

Коомдук мамилелердин өнүгүүсүндөгү лабилдүүлүктөн – жергиликтүү өз алдынча башкаруунун милдеттерин экономикалык жана регионалдык өзгөчөлүктөрүн эске алуу менен аныктоо керек. Азаркы  маалда жергиликтүү өз алдынча башкаруу өзүнө жүктөлгөн милдеттеринин баардыгын аткара албайт жана айрым гана маселелерди чечүүгө мүмкүнчүлүгү бар. Жергиликтүү өз алдынча башкаруунун кызматкерлеринин кесипкөйлүк сапаты азыркы учурга жооп бербегендиктен, аларды атайын даярдоо жана кадырларды кайра даярдоодон өткөрүү зарыл. Биздин көз карашыбызча, илимий изилдөөнүн негизинде талаптандырылган тажырыйбалык маселелерди чечүүдө жергиликтүү өз алдынча башкарууну социалдык институт катары кароо маанилүү.
1. Жергиликтүү өз алдынча башкаруу экономикалык жана жергиликтүү бюджетти каржылоо маселесинин начардыгынан калыптануу шартында.  

2. Демократиялык эрежелердин жарандык коомдо калыптана албай жаткандыгы жана бийлик толугу менен борборсуздаштырууга өтө албай жаткандыгы жергиликтүү өз алдынча башкаруу  социалдык институт катары өз милдеттерин аткара албай жаткандыгына таасирин тийгизүүдө.  

3. Коомдук мамилелердин жана жарандык коомдун толук калыптанбагандыгынан, аймактык жана экономикалык өзгөчөлүктөргө жараша жергиликтүү өз алдынча башкаруунун негизги максаттарын аныктоо керек. 

4. Азыркы маалда жергиликтүү өз алдынча башкаруунун социалдык аймактагы: саламаттыкты сактоо, билим берүү, турак жай, коммуналдык чарба, социалдык камсыздандыруу маселелери актуалдуу бойдон калууда. 

5. Жергиликтүү өз алдынча башкаруунун кызматкерлеринин кесипкөйлүк сапаты азыркы учурдун талаптарына жооп бербейт,  аларды атайын жана кадырларды кайра даярдоодон өткөрүү зарыл.

6. Жарандык коомдун өнүгүүсүндө жана социалдык мобилизацияда бийликти жана материалдые ресурстарды мамлекет менен жергиликтүү өз алдынча башкаруунун ортосунда туура бөлүштүрүү зарыл.  

Корутунду жана сунуштар: 
Кыргыз Республикасындагы антропосоциеталдык өзгөрүүлөрдү теория-методологиялык, система-аналитикалык изилдөөдө төмөндөгүдөй корутунду жана сунуштар келип чыкты: 

1. Антропосоциеталдык ыкма коомду бирдиктүү система катары адамдардын социалдык кыймыл-аракетин жана өз ара аракеттерин кароону элестетет. Жалпы социологияда мындай ыкма коомду бүтүндүк катарында түшүнөт. Антропосоциеталдык ыкманын өзгөчөлүгү ал социеталдык системанын өз ара байланыштарын карайт. Антропосоциеталдык ыкманын тенденциясында коомдогу баш аламандыкты жана хаосту изилдөөдө жатат.   
2. Социалдык чыңалуунун тарыхый мазмуну социологиялык, социалдык-психологиялык жана конфликтологиялык адабияттарда түшүндүрүлгөн жана өнүккөн. Ушундай кубулушка социалдык дезинтеграция же инсандар жана топтор арасындагы өз ара аракеттенүүнүн пикирлеринин келишпестиги, девиация, аномия, социалдык иденттүүлүктүн жоголушу, депривация жана фрустрация негизги талаптары инсандын, топтордун, коомдун, классалык күрөштүн, улут аралык кагылышуулар жана башкалар байланыштуу. 
3. Бүгүн мамлекеттик түзүлүштүн милдеттери өзгөрүүдө жана жергиликтүү бийлик органдарынын көзөмөлдөөсүн эффективдүү турмушка ашыруу, эл менен болгон байланышын калыптандыруу, элден түшкөн кайрылуу жана даттанууларды аткаруу актуалдуу бойдон калууда. Жергиликтүү органдардын иштеринин багыттарын рационалдуу чечүүдө көйгөйлүү суроолорду өз убагында чечүү керек. 

4. Келтирилген социологиялык маалыматтардан төмөндөгүдөй жыйынтык чыгарууга болот, биздин өлкөдө кандай гана социалдык конфликт болбосун башталгыч этапы жашоо шартка байланыштуу. Жаңы конуштардын чыныгы жашоосун байкоо, биздин коомдогу ар кандай катмарлардын ар башка жашоо шартта жашагандыгы, албетте, өздөрүнүн жашоосунан ыңгайсыздыкты сезишет, барган сайын начарлап, кыйындап баратканынан кабар берет. Буга бийликтин алмашуусу менен экономикалык кыйынчылыктарды алып келип, өлкөдөгү туруксуз саясий абалга мүмкүндүк берүүдө.     
5. Жарандык коомдун теория-методологиялык негизин изилдөөдөгү ретроспективдик талдоо өткөөл мезгилде анын пайда болушунун өзгөчөлүгүн ачты. Кыргызстандагы жарандык коомдун өзгөчөлүгү, биринчи – мобилдүүлүк, экинчи – активдүүлүк, үчүнчү – жарандардын көңүл коштугу. Кыргызстанда жарандык коом турмуштун чындыгынан эки тарабы бар: 1. саясий тарабы – саясий партиялардын, коомдук уюмдардын мүчөсү болуп калу; 2. турмуштук тарабы - өздөрүнүн күнүмдүк көйгөйлөрү менен алек болгон жарандар. Кыргызстандагы жарандык коом КМШ өлкөлөрүнөн анчалык деле айырмаланбайт, Казахстан, Өзбекстан, Таджикистан жакынкы өлкөлөрдөн айырмасы граматтуулугу, тажырыйбасы жана жарандык милдетин аткаруусу менен.  
6. 97,8 % эксперттердин пикири боюнча жарандардын социалдык абалы канааттандырарлык эмес. Эксперттер негизги жарандардын социалдык абалына таасирин тийгизүүчү факторлор катарында: жашоо шартынын төмөндүгү (96 %); жумушсуздук (77 %); ички миграция (65 %); бийликтеги коррупция, уруучулук (33 %); укуктук билимсиздик (28 %); инфраструктуранын өнүкпөстүгү (23 %); коомдогу бөлүнүүлөр (19 %); өлкөдөгү саясий абал (12 %). 

7. Бай жана кедей үй чарбачылыктарынын кирешелери ар кандай, элди мүлктик бөлүнүүгө шарт түзүүдө, сурамжылангандардын пикири боюнча байларга малай болууга туура келүүдө. Калктын көп бөлүгүнүн биригишинин себеби, айыл чарбанын негизсиз кайрадан уюштурулушу, мурунку колхоз, совхоздун мүлкүн туура эмес бөлүштүрүү болду. 
8. Айылдыктардын пикири боюнча мал чарбачылыгы жогорку жана туруктуу киреше алып келет. Айылдыктардын абалы мурдагыдан да начарлап кетти, өзгөчө жогорку пайыздагы кредиттерди жана келечектеги түшүмгө сапатсыз үрөөн алганда. Дыйкандар алынган кредиттерди төлөө жана күрөөгө коюулган үйлөрүн чыгаруу үчүн жакшы түшүм ала албай көптөрү малдарын жана үй мүлктөрүн сатууга аргасыз болушту. Ошону менен бирге каражаттын жоктугунан азыркы мезгилде көптөгөн жер үлүштөрү иштетилбей жатат, ал жумушсуздардын санын көбөйтүүгө шарт түзөт, өзгөчө жаштар арасында. Чыныгы финансылык булактардын жоктугуна карабастан, дыйкан чарбаларын өнүктүрүү керек, эл кредитке абдан дыкаттык менен мамиле кылат. Кредиттердин ийкемдүү жана пайдалуу системасын киргизүү керек. 
9. Социологиялык изилдөөлөрдүн жыйынтыктары көрсөткөндөй шаарда жана айылда төмөндөгү маселелер актуалдуу: 98 % - экономикалык мүнөздө; 96 % - социалдык мүнөздө; 84 % - укуктук маанайда. Алардын арасында актуалдуу көйгөйлөр катарында: таза сууга болгон мүмкүндүк (54 %); жолдор (48 %); каттоонун жоктугу (36 %); жумушсуздук (32%); санитардык акыбал (24%); жер участокторун мамлекеттик каттоо (21%); кредиттерди алуунун кыйынчылыгы (18%); жакырчылык жана укуктук билимсиздик (12%); бийлик органдарынын коррупцияланышы (10%); амбулаториялардын жана аптекалардын жоктугу (4%).
10. Жергиликтүү өз алдынча башкаруу органдарынын иштерине респонденттердин көбү канааттанбагандыгын билдиришти. 16,8 % респондент толугу менен канааттанган, үчтөн бир бөлүк респондент жергиликтүү бийлик коюлган көйгөйлөрдү чече албайт (алсыз), 16,0 % социологиялык изилдөөнүн катышуучуларынын пикири боюнча  жергиликтүү өз алдынча башкаруу коррупцияланган. 16,7 % жергиликтүү өз алдынча башкаруу бийлигинин ишине канааттанса, «толугу менен канааттангандар» - 7,0% жана көпчүлүк учурларда канааттангандар – 9,7 %.  
Сунуштар:
1. Көрсөтүлгөн жагдай жалпы миграцияга байланышкан мамлекеттик саясатты күчөтүү муктаждайт. Кыргыз Республикасынын аймактарында миграциялык процессти тартипке салуу жана калыптандыруу боюнча багытталган мамлекеттик органдардын күчүн күчөтүү керек. 

2. Долбоорлордун көбү бирин-бири кайталоодо, мындай абал мамлекеттик органдардын так багыттарын аныктоо үчүн мониторинг жүргүзүүнү талаптандырат. ЖК-Өкмөт-Жарандык коом-Бизнес структура-Жергиликтүү калк бирдиктүү иштеринин механизмин күчөтүү керек.  

3. Жүргүзүлгөн изилдөөлөр көрсөткөндөй азыркы мезгилде приоритеттүү көйгөй катарында малдын саны көбөйгөнү жакынкы жайыттардын начарлашы. Бул суроо боюнча пикир алышууда (фокус-топ) азыркы учурда жакынкы жайыттарды эс алдырып, алыскы жайыттарды жок дегенде жай айларында пайдалануу керек. Кыргызстан үчүн мал чарбачылыгы приоритет боюнча калат, уйду жана койду көбөйтүү керек. Алыскы жайыттарды эффективдүү пайдалануу үчүн жолдорду салуу керек.   

4. Жумушсуздук жана миграция деңгээлин төмөндөтүү үчүн айыл чарба түшүмдөрүн кайра иштеттүүчү кичи ишканаларды куруу талаптандырылат. 
5. Чарбачылыктын жаңы түрлөрүн киргизүү чоң аракеттерди талап кылат, анткени буга чейинки жаңылыктардын жаңылыштыктары айылдыктар тарабынан ишенбестикти алып келди. Бүгүнкү күндө дыйкандар өз күчтөрүнө гана ишенишет. Жаңы чарбачылык үлгүлөрүн киргизүүдө айылдыктарды укуктук суроолор, кирешелерди бөлүштүрүү сыяктуу маселелер боюнча окутуулар жана түшүндүрүүлөр керек.  
6. Кыргыз Республикасындагы аймактарындагы айыл чарба иштеринин конкреттүү багыттарын аныктап, калктын жашоо деңгээлинин төмөндүгүн эске алуу менен адистердин так сунуштарысыз ийгиликке жетишүү кыйын. Айыл чарба тармагында жаңы үлгүдөгү иштерди агартуу боюнча иштерди алып баруу, асыл тукумдуулукту жакшыртуу жана алардын санын көбөйтүү боюнча (ири мүйүздүү мал).  

7. Жергиликтүү өз алдынча башкаруу институтунун эњ орчундуу маселелеринен административдик – аймактык кайра бөлүштүрүү маселеси ээлеп отурат. Бүгүнкү жергиликтүү башкаруу – эњ артында, төртүнчү кабатта калууда: борбор, облус, район, айыл. Башкаруунун дењгээлин айыл, шаарларда көтөрүү – жергиликтүү өз алдынча башкарууну мындан ары өнүктүрүүнүн багыты. 

8. Кыргызстандагы жергиликтүү өз алдынча башкаруу – социалдык институт катарында өнүктүрүү үчүн бийик тоолу, бөксө тоолу, адырлуу райондордо жайгашкан жергиликтүү калктын социалдык, экономикалык байлыктарына жараша ишке ашыруу зарыл. Жакырчылык, ички миграция жана жумушсуздук жогору аймактарга мамлекет тарабынан жардам көрсөтүү керек. 
9. Жергиликтүү өз алдынча башкаруунун кызматкерлерин сапатту даярдоо (атайын институттардан, факультеттерден) кайрадан даярдоодон өткөрүү зарыл (атайын курстардан).  
10. Жарандык коом менен башка мамлекеттик түзүлүштүн өкүлдөрү менен болгон иштеринин механизмдеринин көйгөйлөрүнүн абалына, анын өнүгүү тенденцияларына объективдүү баа берүү максатында системалык түрдө социологиялык изилдөөлөрдү уюштуруу зарыл.  

11. Кредиттик союздардын иштерин кеңейтүү, кредиттердин пайызын 10-12 % жылдык менен берүү. Аймактардын өзгөчөлүктөрүн эске алуу менен айыл чарба банктарын түзүү.   
12. Элдер экспертизаларды жүргүзөөрдө социалдык кызматкер менен экологдордун кызматына муктаж, жеңилдеттүү үчүн жергиликтүү өз алдынча башкарууга социалдык кызматкер жана эколог адистерин штатка алуу керек.  

Салморбекова Рита Бобуевнанын «Кыргыз коомундагы антропосоциеталдык өзгөрүүлөр» темасындагы 22.00.04 - социалдык түзүлүш, социалдык институттар жана процесстер адистиги боюнча социология илимдеринин доктору окумуштуулук даражасына талапкерликке көрсөтүп жаткан диссертациясына
РЕЗЮМЕ
Негизги сөздөр: ааламдаштыруу, адам, аномия, антропология,  антропосоциеталдык бүтүндүк, инсан, коом, коомдук тобокелдик, маданият, мамлекет, миграция, репрезентативдүү, социалдык трансформация, социеталдык процесс.  

Диссертациялык изилдөөнүн объектиси – кыргыз коомундагы аймактар жана социомаданий жашоонун багыттары.

Предмети ааламдаштыруу шартында антропосоциеталдык өзгөрүүнүн абалы, факторлору жана багыттары.
Диссертациянын методологиялык негизи - социологиянын теориялары жана парадигмалары анализденген, антропосоциеталдык түзүлүштүн суроолору, концепциялары, парадигмалары жана принциптеринин маани-маңызы, багыттары чечмеленип кеңири каралган. 
Изилдөөнүн илимий жаңылыгы - диссертациялык изилдөөдө социологиялык деңгээлде кыргыз коомундагы антропосоциеталдык өзгөрүүлөрдүн себептери, багыттары аныкталып, социологиялык парадигмалар аркылуу илимий талдоо жүргүзүлдү.  Кыргыз коомунда биринчилерден болуп «антропосоциеталдык өзгөрүү» түшүнүгүнө түшүнүк берилди жана коомдо болуп жаткан жүрүштөргө комплекстүү социологиялык талдоо жүргүзүлдү Кыргыз коомундагы социалдык тарнсформация учурундагы тобокел топторуна кирген жарандарга классификациялык мүнөздөмө берилди. Ааламдашуу процессинде калктын социалдык чыңалуу «социалдык чордону» жана социалдык маанайы аныкталды. Жергилктүү өз алдынча башкаруу тарабынан көрсөтүлгөн кызматтарга салыштырмалуу анализ жүргүзүлгөн жана жергилктүү деңгээлде калкка көрсөтүлүп жаткан кызматтардын натыйжалуулугун жакшыртуу боюнча конкреттүү сунуштар иштелип чыккан
РЕЗЮМЕ

диссертации Салморбековой Рита Бобуевны на тему: «Антропосоциетальная трансформация кыргызского обшества», представленной на соискание ученой степени доктора социологических наук по специальности 22.00.04. – социальная структура, социальные институты и процессы 

Ключевые слова: аномия, антропология, антропосоциетальный подход, глобализация, государства, культура, личность, миграция, общества, процесс, репрезентативность, риск, социальная трансформация, социетальный процесс, человек.  
Объектом исследования является регионы Кыргызской Республики и отдельные социальные группы общества

Предметом исследования – состояние, факторы и направления антропосоциетальных трансформаций в условиях глобализации.  

Целью диссертационной работы является определение антропосоциетальной трансформации кыргызского общества, а также выявление граждан группы рисков определенного особенностями переходного периода и разработка научно-обоснованных рекомендаций по улучшению качества жизни населения.

Методологическая основа диссертации – рассматриваются вопросы  антропосоциетальной системы, анализируются теории и парадигмы социологии, раскрывается его функции, структуры, процессы, который составляет предметом социологии и всех наук о человеке и обществе. 

Научная новизна исследования - в диссертации на уровне отечественной социологической науке впервые проведен комплексный анализ, определяющий причины и направления антропосоциетальной трансформации кыргызского общества. В кыргызской науке впервые дано понятие «антропосоциетальное изменение» и проведен комплексный социологический анализ происходящих процессов в обществе. Представлена характеристика классификации граждан получивший статус группы рисков в период социальной трансформации кыргызском обществе. Выявлен основные проблемы тормозящий процесс модернизации в Кыргызской Республике. Определен социальное настроение населения и «социальный очаг» социальной напряженности в процессе глобализации. Обоснован институт местного самоуправления как социального института с позиции антропосоциетального подхода.  

RESUME

of Rita Bobuevna Salmorbekova’s dissertation on the theme: “Antropososietal transformation kyrgyz society”, presented for academic degree of Doctor of sociology on speciality 22.00.04. - Social structure, social institutions and processes.
Key words: globalization, the man anomie, anthropology, antroposotsietalny approach, personality, social, risk, culture, state, migration, social transformation, social process.
The object of the study: regions of the Kyrgyz Republic and certain social groups in society
The subject of the study - the state, factors and trends antroposotsietalnyh transformations in the context of globalization.
The aim of the thesis is to determine the transformation antroposotsietalnoy Kyrgyzstani society, as well as the identification of the citizens of the risks specific features of transition and development of evidence-based recommendations to improve the quality of life.
Methodological base of dissertation work - questions of antroposotsietalnoy system analyzes the theory and the paradigm of sociology reveals its function, structure, processes, which is the subject of sociology and the sciences of man and society.
The scientific novelty of the research - in the thesis at the level of national social science for the first time a comprehensive analysis, which determines the cause and direction of transformation antroposotsietalnoy Kyrgyzstani society. In kyrgyzskoy science was first given the concept of "antroposotsietalnoe change" and conducted a comprehensive sociological analysis of the processes in society. The characteristics of the classification of the citizens received the status of risks in the period of social transformation kyrgyzskom society. The main problem delaying the modernization process in the Republic. Defined social mood of the population and the "social center" of social tensions in the process of globalization. Institute for Local Self-Government is justified as a social institution with the position antroposotsietalnogo approach.

